
Elvis Presley
Ganwyd: Ionawr 8fed, 1935 

[Cofiwch addasu’r eirfa i siwtio’ch ardal leol. Mae croeso i chi rannu’r gwaith yn wahanol i’r hyn sydd wedi ei osod isod. ]

Adnoddau: Mae Ppt yn cyd-fynd â’r gwasanaeth ond does dim rhaid ei ddefnyddio. Gorau oll os medrwch chwarae peth o gerddoriaeth Elvis.
Sleid 1: Teitl - Elvis

· Ym Mis Ionawr 1935 ganwyd Elvis Presley. Petai o’n fyw heddiw fe fyddai’n ....... oed. Dyma ddau ffaith arall i chi am Elvis:

Gwerthwyd mwy nag un biliwn o’i albymau, ac er ei fod wedi marw ers 1977 mae’n dal i ennill arian, yn 2012 fe wnaeth ei ystâd elw o 55 miliwn o bunnoedd.

· Elvis ydy un o’r cantorion, os nad y canwr, mwyaf poblogaidd ac enwog erioed. Er ei fod wedi marw ers dros 30 mlynedd, mae bron iawn pawb wedi clywed amdano ac yn nabod ei ganeuon. Roedd ganddo lais arbennig, roedd e’n ddyn golygus, ac roedd ganddo bersonoliaeth garismataidd oedd yn denu pobl ato. Roedd Elvis yn ffenomenon.
Sleid 2: Tupelo, Mississippi
· Ganwyd Elvis mewn tlodi yn Tupelo, Mississippi, ar Ionawr 8, 1935. Symudodd ei rieni i Memphis, Tennessee, yn 1948.

Sleid 3: Elvis – Heartbreak Hotel

·  Yn 1956 cafodd ei hit cyntaf – ‘Heartbreak Hotel’, a aeth i rif un yn y siartiau.

Gwnaeth 33 o ffilmiau llwyddiannus ac ymddangosodd mewn nifer di-ri o raglenni teledu a thorrodd pob record am ei gyngherddau yn Las Vegas. 
Yn 1973 Elvis oedd y cyntaf i ddefnyddio technoleg lloeren – satellite – i ddarlledu cyngerdd. Gwyliodd 1.5 biliwn o bobl ei gyngerdd, Aloha from Hawaii.

Sleid 4: Lluniau o Elvis.

· Mae pobl ar draws y byd yn nabod Elvis. Does dim rhaid defnyddio ei ail enw, mae ei enw cyntaf yn ddigon. Ond yn fwy na hyn, weithiau does dim rhaid defnyddio’i enw o gwbl. Mae miliynau ar draws y byd yn nabod Elvis fel “The King of Rock and Roll”, neu jyst “The King”. 
Sleid 5: Elvis, The King

· “The King” neu beidio, nid oedd pawb yn ei werthfawrogi. Aeth am audition ar ôl clywed bod grŵp lleol yn chwilio am ganwr. Dwedodd Eddie Bond, rheolwr y grŵp wrtho, “Well i ti ddal ati i yrru lorïau, chei di byth waith fel canwr.” 
· Pan fu farw Elvis yn 42 oed ym Mis Awst 1977, torrodd miliynau o bobl eu calonnau. Aeth degau o filoedd i weld ei angladd yn Memphis, ac roedd pobl yn crio’n agored ar y strydoedd. Roedd rhaid cael heddlu i reoli’r dyrfa. 
Sleid 6: Beibl Elvis ac adnod.

· Wynebodd Elvis nifer o broblemau yn ei fywyd bob dydd; llawer ohonyn nhw am ei fod mor enwog, ac ddim yn gallu byw bywyd normal.  Ysgarodd ei wraig, cafodd nifer o affairs,  ac roedd yn gaeth i gyffuriau. Ond hyd yn oed ar ddiwedd ei fywyd roedd e‘n darllen ei Feibl. Gwerthwyd Beibl Elvis ym Mis Medi 2012 am £59,000. Yn ei Feibl roedd Elvis wedi tanlinellu adnodau oedd yn bwysig iddo, un ohonyn nhw oedd Luc 9:25 sef, “Beth ydy'r pwynt o gael popeth sydd gan y byd i'w gynnig, a cholli eich hunan?”
· Does neb yn gwybod os oedd Elvis yn Gristion ar ddiwedd ei fywyd. Mae rhai’n dweud ei fod e, ac eraill yn dweud na. Ond yn sicr roedd ganddo ddiddordeb yng ngeiriau Iesu ac yn y Beibl. Cafodd ei fagu mewn teulu Cristnogol, ac roedd yn arfer mynd i’r eglwys pan oedd e’n ifanc. Yn amlwg roedd e’n gweld bod ei fywyd yn dipyn o lanast/mess os oedd e wedi tanlinellu’r geiriau, “Beth ydy'r pwynt o gael popeth sydd gan y byd i'w gynnig, a cholli eich hunan?”
Roedd ganddo fo bopeth sy gan y byd i’w gynnig, ond doedd o ddim yn ddigon i’w wneud e’n hapus. Mae’n amlwg ei fod e’n teimlo ar goll. Mae’r Beibl yn dweud yn Luc 19:10, bod Iesu wedi dod i’r byd i chwilio am y rhai sydd ar goll, i'w hachub nhw.”  Yn amlwg roedd Elvis yn cofio ffydd ei fam, ac yn chwilio am fwy nag oedd gan y byd yma i’w gynnig iddo. Gobeithio ei fod wedi cael heddwch cyn iddo farw mor sydyn.
Gweddi: Ein Tad, diolch am Elvis. Diolch am ei lais a’i ddawn. Diolch am y miloedd o bobl sy’n gallu canu a chodi ein calonnau, a’n hysbrydoli ni. Diolch am yr holl ddoniau rhyfeddol sy yn y byd. Helpa ni i gofio y geiriau a danlinellodd Elvis yn ei Feibl -  “Beth ydy'r pwynt o gael popeth sydd gan y byd i'w gynnig, a cholli eich hunan?” Helpa ni i feddwl go iawn am y pethau sy’n wirioneddol bwysig i ni. Helpa ni i gadw’n traed ar y ddaear ac i gofio bod Iesu wedi dod i chwilio am y rhai sydd ar goll, i'w hachub nhw. Amen.

